
తే.గీ. పూరియింటనే పలువర్ష•ములు వసించి | యారికన్నమె కొన్ని నా•ళ్ళారగించి

   యుప్పుపఱ్ఱల పన్నుండి యోర్చియోర్చి | సోమలింగఁడు మాయూరె • సుఖదమనియె.



క. మతిరహితులు కొందరు శ•త్రుతం బూనినకతన సోమ•రుద్రుఁడు మాకున్ 

   బ్రతిభటుడై పోరియు స•త్కృతుల నెఁఱిఁగి తాన యోడి • గెలిపించె మమున్॥



చ. గెలిచిన వెన్క సోమునకు • గీమునకుం దలపెట్టి కొన్నినా

    ళులకును శాలివాహనుని• లో బడియేడయి యెన్న నొప్పు వం

    దలపయి దొంబదారు సని•నం దగు శ్రీముఖయందు నోడుబి

    ళ్ళలగుడిఁ కట్టె నా జనకుఁడై • తగు కన్నయమంత్రి భక్తితోన్  ॥



తే.గీ. ఓడుబిళ్ళల గుడిలోన • నుండిపేర్మి | ధ్వజములేకయ తండులో•దనము మెక్కి,

    యుత్సవాదుల కోరిక • యొక్కరీతి | సోమలింగఁడు మాయూరె • సుఖద మనియె॥



ఉ. అంతటఁ గొన్నినాళ్లకు వ్య•యాబ్దమునందును రాధమాసమం 

    దెంతయు భక్తి మజ్జనకు • నిష్టము గాంచి ధ్వజంబు నిల్పి య

    త్యంత విలాసవైఖరుల • నాదిమహోత్సవ  మాచరించి ని 

    శ్చింతఁ దదాది వర్తిలఁగఁ • జేయుచునుంటిని శక్తిచొప్పునన్॥



తే.గీ. వరిపసాదంబు కాల్వనీ • ర్ధ్వజము మంగళోత్సవంబులు కలిగితా •నురువిమాన

   గోపురంబులు లేకున్నఁ• గొఱత యనక | సోమలింగఁడు మాయూరె • సుఖదమనియె॥



చ. ఉడుగక యెండవానలకు • నోర్చి కటాకటి కర్వు లెన్నియో

    వెడలఁగ నెట్టి మా కలిమి • వెంబడి తానును గష్టసౌఖ్యముల్

    కుడుచుచు మమ్ముఁ బ్రేమఁ గనుఁ•గొంచు నుమామణిఁ గూడి పల్లెలోఁ

    బడి వసియించు సోమపద•భవ్యుడు లింగఁడు మమ్ము బ్రోవుతన్॥



చ. వయసు పదేండ్లు సంస్కృతము• వంకఁ గనుంగొనలేదు తెల్గులో

    నయినను బెక్కు శబ్దముల•యర్థములన్ గ్రహియింపలేదు నే

    జయజయ సోమలింగ యని • చక్కని కీర్తిన యల్లినాఁడ ని

    ర్భయముగ సోమలింగని కృ•పామహిమంబు గణింప శక్యమే॥



చ. పడియును రెండువర్షముల • ప్రాయమునందున్న దెల్గుపద్యముల్

    వదలక కొన్నికొన్ని చెలు•వంబుగఁ గూర్చితి సోమలింగస

    త్పదమును నిల్పి యట్టి కవి•తారసధన్యుని నన్నుఁ జేయు నా

    సదమలచిత్తపంజరని•శాంతుఁడు నిత్యుఁడు సోమలింగఁడే ॥

		 ఈ పేజీలో చివరి మార్పు 22 మార్చి 2022న 04:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

